
Sarkina Bt Mat Saad @ Shaari

From: UUM CORPORATE COMM.
Sent: Ahad, 28 Mac 2021 4:30 ptg
To: UUM - All Staff; UUM - All Students
Subject: LAGU ‘PERTEMUAN PERPISAHAN’ IRINGI PENDAFTAR

 
  
28 MAC 2021 / 14 SYAABAN 1442H 
============================= 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
 
Oleh: Siti Fatimah Abdullah 
Gambar oleh: Shamsaimi Ezil 
 
LAGU ‘PERTEMUAN PERPISAHAN’ IRINGI PENDAFTAR 

 
UUM ONLINE: Sekitar jam 5 petang, kedengaran nyanyian lagu ‘Pertemuan Perpisahan’ 
menyaksikan Pendaftar ke-8, Baharudin Yaacob merakam keluar buat kali terakhir di Bangunan 
Canselori. 
 
‘Bertemu dan berpisah adat manusia biasa 
Hilang di mata tapi di hati jangan lupa  
Berdoalah kita agar aman dan sentosa 
Semoga kelak kita berjumpa di lain masa’  

Bait–bait lagu tersebut berkumandang secara spontan oleh staf yang sudah menanti bagi 
meraikan perpisahan dengan insan yang banyak berbakti kepada pembangunan UUM. 
 
Sebaik sahaja melangkah keluar dari pejabat Jabatan Pendaftar, kelihatan deretan staf beratur 
untuk melambaikan salam perpisahan kepada beliau yang diiringi Timbalan Pendaftar, Ahmad 
Rasidi Abdullah dan pegawai kanan lain. 
 
Beliau sempat meluangkan masa beramah mesra dengan staf dari pelbagai jabatan bagi 
mengiringi detik-detik terakhir di petang Rabu yang penuh bermakna. 
 
Seusai bacaan doa perpisahan beliau diberi penghormatan untuk menerima tabik hormat 
seterusnya melakukan pemeriksaan barisan melibatkan staf Jabatan Keselamatan UUM. 
 
Sejurus selepas itu, kelihatan sebuah kereta universiti menjemputnya, suasana hening seketika 
apabila beliau berpaling sambil melambaikan tangan ke arah staf yang masih setia menyaksikan 
kepulangannya. 
 
Dalam kemeriahan sambutan, kedengaran rata-rata yang hadir mengucapkan selamat tinggal 
Encik Bahar! 

